MINUTI


KAMRA TAD-DEPUTATI


IT-TLETTAX-IL PARLAMENT


KUMITAT PERMANENTI DWAR IL-KONTIJIET PUBBLIĊI


LAQGĦA NRU 58


L-Erbgħa, 11 ta’ Marzu, 2020.

Il‑Kumitat Permanenti dwar il‑Kontijiet Pubbliċi ltaqa' fil‑Parlament, il‑Belt Valletta, fis-2:42 p.m. 

L-Onor. Beppe Fenech Adami, President tal-Kumitat, ippreseda.


PREŻENTI

L-Onor. Glenn Bedingfield; l-Onor. Kristy Debono; l-Onor. Alex Muscat (Segretarju Parlamentari għaċ-Ċittadinanza u l-Komunitajiet); l-Onor. Stefan Zrinzo Azzopardi (Segretarju Parlamentari għall-Fondi Ewropej) (sostitut tal-Onor. Julia Farrugia Portelli, Ministru għat-Turiżmu u Protezzjoni tal-Konsumatur), u l-Onor. Karol Aquilina (sostitut tal-Onor. Chris Said), kienu preżenti.

L-Awditur Ġenerali, is-Sur Charles Deguara, ukoll kien preżenti għal din il-laqgħa.


TALBA

L-Iskrivana qalet it-talba.


MINUTI

Il-Minuti ta’ Laqgħa Nru 57, li saret fl-4 ta’ Marzu 2020, ġew konfermati.


EŻAMI TAL-KONTIJIET FINANZJARJI TAL-AWTORITÀ MALTIJA GĦAT-TURIŻMU GĦAS-SENA 2018  (Dok. 83) (Kont.)
[bookmark: _GoBack]
Fis-2:44 p.m. is-Sur Bryan Azzopardi ġie msejjaħ sabiex jersaq madwar il-Mejda tal-Kumitat u jkompli jagħti x-xhieda tiegħu bl-istess ġurament li ngħatalu fil-laqgħa preċedenti. 

Waqt ix-xhieda tiegħu s-Sur Azzopardi ġie mitlub sabiex sal-laqgħa li jmiss jgħaddi lill-Kumitat din l-informazzjoni:

· Kopja tat-tliet invoices, waħda għal kull sena, li jkopri l-kuntratt ma’ VistaJet Limited;
· Kopja ta’ evaluation report li seta’ sar sabiex jiġi evalwat x’sar mill-fondi pubbliċi fir-rigward tal-ħlasijiet li saru lil VistaJet Limited;
· Kopja tad-dokument li ta l-approvazzjoni sabiex jitħallsu l-invoices lil VistaJet Limited; u 
· Kopja tal-kuntratti inizjali għal dak li jirrigwarda kirjiet ta’ proprjetajiet li tħallas għalihom l-Awtorità Maltija għat-Turiżmu. 

Sar intervent mis-Sur Johann Buttigieg, Kap Eżekuttiv tal-Awtorità Maltija għat-Turiżmu, sabiex jiġu ċċarati xi punti.
  
Fl-3:50 p.m. ix-xhieda tas-Sur Azzopardi ġiet interrotta.

L-eżaminazzjoni ta’ dawn il-kontijiet ġiet interrotta u baqgħet aġġornata.

Fit-3:52 p.m. iċ-Chairman aġġorna l-Kumitat bl-istess aġenda għal data li kellha tiġi komunikata aktar tard.

